
  ئالته شهھهرگه سهپهر 

  

  نهزەر غوجا ئابدۇسهمهت 

  ) ئىيۇل خاتىرەمدىن ( 

   ئهپهندىniyazdixanرخۇن ئۇيغۇر تارىخى توربېتىدىن ئو: تورغا يوللىغۇچى 

  

ئۆتكهنكى يىللارنىڭ قايغۇ ۋە ھهسرەتلىرىنى كهتكۈزۈپ قهلبىمگه بىر ئاز تهسهللى بېرىش مهقسىتى 

 ھهمراھىم بىلهن 6 -  5 يانۋار ، - 4بۈگۈن . ماقنى ئارزۇ قىلدىم بىلهن بىرنهچچه كۈن سهپهردە بول

بۇ يهردە مهدەنىيهت . تېكهسنىڭ كهڭ دالاسىغا كهلدىم . ئالته شهھهر تهرەپكه راۋان بولدۇم 

ھهر بىر نهرسه تهبىئي ھالىتى بويىچه ئىدى كۈز كېلىپ قايناپ تۇرغان . ئالامىتى ئهسلا كۆرۈنمىدى 

يالغۇز تۈزلهڭ .  تىنچ ۋە سهلكىن -  يېشىل دەرەخلىرى يوق ، تىپ - لهرنىڭ ئالا ئىنسانلار ، مهھهللى

 -ئوتتۇرىسىدىلا موڭغۇللارنىڭ بىر گۈزەل ۋەزمىن ئىبادەتخانىسى بىلهن موڭغۇل بالىلىرىنىڭ ئاندا 

 دېگهن مۇڭلۇق تاۋۇشلىرى تهبىئهتكه بىر تۈرلۈك ئۆزگىرىش بېرىپ -" ئاي ، ئوي ، ئۆي " ساندا 

  . تى راتتۇ

بۇ ئارىلىقتا .  ئاستا غايىپ بولۇشقا باشلىدى - كۈن نۇرىمۇ ئاستا . يولۇچىلار ئاستا ۋە سالماق ماڭماقتا 

كېچىنىڭ . بىزمۇ ھېلىقى ئىبادەتخانىغا يېقىن بىر جايدىن ئورۇن ئالدۇق . ئاخشام ۋاقتى بولغانىكهن 

 جۇڭ دېگهن -ىسىدىن جاڭ موڭغۇل سۇمب. زۇلمىتى غايىپ بولۇپ تاڭ نۇرىنى ئالهمگه چاچتى 

تاۋۇشلار مۇناقلارنى ئىبادەتكه چاقىرغان ئىككىنچى بىر تهرەپتىن مۇڭلۇق تاۋۇش بىلهن ئهزان 

بىرمۇ مۇنداق بىر سۈمبىدە ئهزان ساداسىنى ئاتىغانلىقىمىزنىڭ خۇشاللىقىدا . ساداسى ياڭرىماقتا ئىدى 

شۇ ئهسنادا بىر تۈركۈم . ا كهلتۈردۇق  ھۆمۈدەپ ئىبادىتىمىنى بهج- ئالدىراشلىق بىلهن ھاسىراپ 

بۇلارنىڭ سۆزلىرىگه قارىغاندا بىز ئاشىدىغان مۇز داۋان ئىنتايىن قورقۇنچىلىق . كارۋانغا ئۇچراشتۇق 

. خۇدا ساقلىسۇن ، داۋان ئۈستىدە قار بوران ۋە شىۋىرغان بولسا ھهممىمىز ھالاك بولارمىشمىز . ئىمىش 

مهدەت قىلسىلا سالامهت ئۆتۈپ كېتىشكه مۇمكىن ئىكهن " غوجام مۇزارت " يالغۇز خۇدا ئوڭشاپ ، 

ئهسلا يول " مۇزارت غوجام " بولمىسا گۇناھى بار بهندىلهرگه ) مۇزارت غوجام تىرىكمىش ( 

بىر ئاز يۇۋاشلىشىپ قالغانمۇ نېمه " مۇزارت غوجام " ئهمدى بۇ ۋاقىتلاردا . بهرمهيدىكهنمىش 

بىز ھامان ئىلگىرىلىمهكتىمىز ، قهلبىمىزدە . رمۇ ئاشالىغانمىش ئۈچۈندۇر ، بهزى بۇزۇق ئادەمله

ئالدىمىزدىكى قورقۇنۇچلۇق تاغ .  ئهتمىشلىرىمىزنى ئهسلىمهكته ئىدۇق - ئۆتكهنكى گۇناھ قىلمىش 

بۇنى كۆرۈپ كۆڭلىمىز دەھشهتكه چۈشهتتى ، خىياللار . تۆپىسىدە قار ۋە شىۋىرغان غۇيۇلداپ تۇراتتى 

ا ئاغدۇرۇپ ئىتتهرمهكته ئىدى ، ئاغىنىلىرىمىز بهك چوڭقۇر خىيال دەرياسىغا ھالاكهت چوڭقۇرىغ

  .ق  تىن يوق ئاخىرى مۇزارتقا يهتتۇ-ئۈن . چۆمۈلگهن ھالدا ئاستا ماڭماقتا ئىدى 

. ئوڭ تهرەپتىن چىقىۋاتقان شىۋىرغان بىر ئاز راھهتسىز بولسىمۇ ، ئانچه قورقۇنچلۇق ئهمهس ئىدى 

ئاللىنىمىلهرەىدۇر بهك رەنجىپ ، نىمىلهردىندۇر . ىمىز خوش ئهمهس ئىدى شۇنداق بولسىمۇ كۆڭل

بىز كۈن بويى ھامان مۇز ئۈستىدە مېڭىۋەردۇق ، شهرق ۋە غهرب تهرىپىمىزدىن . كۆڭۈل شۈركىنهتتى 

ھه ئاستىمىزدا .  كۆك مۇز تاغ ئۈستىدە قار شىۋىرغان چىقىپ تۇراتتى - ئورىۋالغان ئهينهكتهك كۆپ 

 شهيتان -ننهم چوڭقۇرى ، خىيالىي ھېكايىلهردىلا بولۇشى مۇمكىن بولغان جىن بولسا جهھه

ئوردىلىرى ، ئاللىقاچانقى زامانلاردا بۇ يهرلهردە بىر قېرى جادۇگهر موماي ۋە بىر ئهجدىها 

ئهجدىهامۇ تىنچ . جادۇگهر موماي جادۇ قىلغانسېرى مۇز تاغ كۆتىرىلىپ كېتهرمىش . بولغانمىش 

انا شۇنداق ۋاقىتلارنىڭ بىرىدە ئۇيغۇر باتۇرلىرىدىن بىرى چىن تۆمۈر باتۇر ئاق بوز م. ياتماسمىش 

دە ئالته -ئېتىنى مىنىپ ، مىسران قىلىچىنى تۇتۇپ ، بۇ جادۇگهر موماي بىلهن ئهجدىهانى ئۆلتۈرۈپتۇ

  .ر خهيرىلىك سهپه. شهھهرگه يول ئېچىپتۇ 

.  بىرىگه ئهگىشىپ ماڭاتتى - ئادەملهر بىر . مىز ھهر نهرسه بولسىمۇ مۇز ئۈستىدە ھامان كېتىپ بارى

 چۆرە - چاقا ، قېرى -  زېرىن ، بالا -  يالىڭاچ ، ئاچ -قاتار تىزىلغان تۈرك مۇھاجىرلىرى يالاڭ 

 بۇياققا دەلدەڭشىپ كېتىپ -ھهممىسى پىيادە ، بهزىلىرى ھالسىزلىقتىن سهنتۈرۈلۈپ ، ئۇياق 

نىڭ بىرىنىڭ جهسىتىنى تاش تۈۋىگه تاشلاپ كهتكهنلىكىنى بۇ يهردە گۇناھلىق بهندىلهر. باراتتى 

  . م كۆردۈ

ئهي كىتاب ئوقۇغۇچى قېرىنداشلار تۈرك مۇھاجىرلىرى دېسهك ، بالقانلىقلارنىڭ زۇلمىدىن قاچقان رۇس 

بالقانلىقلاردىنمۇ زالىم بىر . ئېلى تۈركلىرى ئېسىڭلارغا كېلىۋاتامدۇ ؟ خهير بۇ يهردە بالقانلىقلار يوق 

چ باركى ، ئۇ بولسا يوقسىزلىق ، نامراتلىق ۋە مهشىئهت تارلىقى ، ھه ئهپهندىم ئالته شهھهرنىڭ كۈ

ئاتا بالىلارغا ئوزۇق . ئۇلارنى بهزلهيدۇ . بهش بالىلىق بىر ئائىلىسىدە بىر ئانا بالىلىرىغا قارايدۇ 

ۈنى كېچىسى بىر پارچىدىن بالىلار ئۆتكهن ك. ئىزدەپ بازارغا چىقىدۇ ، لېكىن كۈن بويى قايتقىنى يوق 

. بىچارە بالىلار ئانىسىغا تهلمۈرۈپ قاراپ ئىڭرىشىدۇ . كۈن بويى ھېچنىمه يېمىدى . نان يېگهنىدى 

قوشنا ئهخمهتتىن ئۆتنه . شهپقهتلىك ئانا يهنه بىر تۈرلۈك يالغان سۆزلهر بىلهن بالىلىرىنى بهزلهيدۇ 

 دەپ - قوزىلىرىم ئاتاڭ نان ئېلىپ كېلىدۇ . ق بۈگۈن ئۇلاردىمۇ نان يو. نان ئېلىپ تۇرار ئىدى 

لېكىن ئۆزى ئىككى كۈندىن بېرى تۈزۈكرەك تاماق .  يىغلاپ ئانىلىرىنى بهزلهيدۇ - يىغلاپ 

يېمىگهنلىكتىن ، كۆزلىرى گىرەمسهن بولۇپ ئالدىدا تۇرغان نهرسىنى كۆرمهيتتى ۋە پۇتلىرى 

بازاردىن نان ئېلىپ ) ئالته تىيىن ( ابىغا ئاتا كۈن بويى ئىشلهپ تاپقان پۇلى ھېس. تىترەيتتى 

بۇ چاغدا بۇ ئائىله ئىچىدىكى خوشاللىق خۇرسهنلىكىنى .  سالدىراپ ئۆيىگه قايتىدۇ - ئالدىراپ 

بۇ !  تىيىنغا ئالته كىشى قانداق خوشال بولىدۇ 6قاراڭلارچۇ ، . تهسۋىرلهش مۇمكىن ئهمهس 

بۇ . خۇدا كۆرسهتمىسۇن . ۇشلىرىنى چۈشىنىڭ  تۇرم-ئاجىزلارنىڭ ئىچكهن تاماقلىرىنى ۋە ئۆي 

دېمهك بۇنداق جاپانى .ئائىلىدە ئاتا بولغۇچى بىرلا كۈن ئاغرىپ قالسا قىيامهت ھازىر ئهمهسمۇ 

 - كۆتۈرەلمىگهن ، ئازغىنا بولسىمۇ دۇنيادا ياشاشنى ئويلىغان ئۇيغۇرلار قىش ئوتتۇرىلىرىدا بالا 

تهبىئىيكى ، بالىلارغا سوغۇقتىن . ه ھىجرەت قىلىدۇ چاقىلىرىنى ئهگهشتۈرۈپ ئىلى ۋىلايىتىگ

سوغۇق . پۇلغا يېتهرلىك ئوزۇق كۆپ ئهمهس .  كېچهك يوق -  ئاياغ ، كىيىم -ساقلانغۇدەك ئهڭلى 

 ئايلىق قىزىنى ئۈستىدىكى كىيىملىرى بىلهن ئوراپ ، ئۇلارغا سوغۇق 3 ياشلىق ئوغلى ، ۋە 3بولسىمۇ 

 شىۋىرغان بولسا كۈزنىڭ يوپۇرمىقىغا -بىچارىلهر ئۆزلىرى بىرلا قار . ى  تېگىپ قېلىشتىن ساقلاپ قالاتت

  . تتى ئوخشاش تۆكۈلۈپ كېته

" گۇناھلىق "  بۇنداق " مۇزارت غوجاممۇ " مانا قېرىنداش ، مېنىڭ ئاڭلىغانلىرىمدىن كۆرە 

دۇ ؟ بۇ ھۆكۈمهت نېمه ئىش قىلىپ يۈرىدىغان. " بهندىلهرنى  داۋاندىن ئۆتكۈزمهسلىكى ھهقته 

  .مكىن دېيىشىمىز مۇ" مۇھاجىرلارغا بىر تۈرلۈك قولايلىق ئىشلارنى قىلماسمۇ ؟ 

. تۈگهل تۆت ئهتراپ ئىچىدە مېڭىپ ، بهك ھارغان بولساقمۇ ، ئارام ئالغۇدەك جاي تاپالمىدۇق 

بۇ بولسىمۇ ئوچۇق دالىغا .  يانۋار كۈنى ، ئوڭ تهرىپىمىزدىن يورۇق كۆرۈندى - 11بۈگۈن 

كۈنمۇ سوغۇق ئهمهس ، بۇنىڭدىن كېيىنكى يۈرۈش كۆڭۈللۈك بولۇپ . مىزدىن دالالهت بېرەتتى چىقىشى

ھه، قېرىنداشلار ، يۈرۈڭلار دەپ . ، ئاستا مېڭىپ زېرىككهن ئاتلارمۇ چاپسانراق مېڭىشقا باشلىدى 

ام ۋاقتى بۇ ئارىدا ئاخش. تىك تاغلار ئارىسىدىكى ساينىڭ ئاغزىغا يېتهلمهيمىز . ھامان ماڭماقتا 

ئىككى تاغ ئارىسى سېپىل بىلهن تورالغاندى ، . ھىچ نهرسه كۆرۈنمهيدۇ . يهتتۇق . بولۇپ قالغاندى 

شۇ يهرگه باردۇق بۇ ئالته شهھهرگه . يالغۇز ئوتتۇرىسىدىلا تۆشۈك بارلىقى بىلىنىپ تۇراتتى 

ىپ ،خۇددى بىزدىن قاپقىدىن كىرىشىمىز بىلهن بىر مهمۇر چوڭچىلىق قىل. چىقىدىغان قاپقا ئىدى 

لېكىن بىز تازىم بېرىش ئورنىغا تېزدىن يول خېتىمنزنى . تازىم ، ھۆرمهت كۈتكهندەك تۇراتتى 

مهمۇر بىزنىڭ رۇسىيه پۇقراسى ئىكهنلىكىمىزنى بىلگهندىن كېيىن ، بىزگه دەرھال خۇش . چىقاردۇق 

ئهتراپىمىزغا قارىساق قورغان . قورغان ئىچىدە يهنه بىر ئۇيغۇر ئهمهلدار كۆرۈندى . كهلدىڭلار دېدى 

لېكىن شۇنداق بولسىمۇ ، بۇ شهھهر ۋە سېپىلنىڭ ئۆز ۋاقتىدا .  ئۆيلا تۈزۈك تۇرۇپتۇ 3 - 2بۇزۇلغان ، 

  .ناھايىتى ئېتىبار بىلهن مهھكهم ياسالغانلىقى بىلىنىپ تۇراتتى 

ېپىل ۋە شهھهر سېلىشقا ئېيتىشلارغا قارىغاندا چىڭ ھۆكۈمىتى مهملىكهت ئوتتۇرىسىغا مۇشۇنداق بىر س

 نهپهر مهمۇر ئۈچۈنلا ياسالغانمۇ ؟ بۇ كۈندە نېمه 2مۇنداق بىر بۈيۈك شهھهرنى . مهجبۇر بولغانىكهن 

ئۈچۈن بۇ ھالغا چۈشۈپ قالغان ؟ بۇنىڭغا ئهقلىمىز يهتمهي سورىساق بۇ سېپىل قورغانلارنى قهشقهر 

ۇ ئىلى تهرەپتىن خاتىرجهم بولۇش ئۈچۈن ئ. ھاكىملىرىدىن بهدەۋلهت جانابلىرى ياساتقان ئىكهن 

 مۇنتىزىم قوراللىق ئهسكهر 500ئىككى تاغ ئارىسىنى سېپىل بىلهن توساتقان ۋە يهنه شۇ شهھهردە 

  .ن تۇرغۇزغانىكه

ئۇ زات بۇ سېپىل بىلهن شهھهرنى قانداق بۈيۈك ئوي ۋە ھېسسىياتلار بىلهن . خىيالغا چۆمدۇق 

قورغان دەرۋازىسىدىن شۇنداق .  ئهسىرگه قايتقاندەك بولدۇق -  19ياساتقان بولغىيتى ؟ بىز گويا 

. بۈگۈن قىزىل بۇلاق مهھهللىسىگه يېتىپ كهلدۇق . خوش ،ئازادلىق ئهسىرى . خىياللار بىلهن چىقتۇق 

، " خۇش كهلدىڭىز ، ساپ كهلدىڭىز " خانه ئىگىسىمۇ . بىر خانىگه ئورۇنلاشتۇق . ھهيران قالدۇق 

مۇنداق مېهماندوستلۇق ئۇيغۇر . كلىپ ئېتىپ ، ئوچۇق چىراي قوبۇل قىلدى سۆزلىرى بىلهن ته

ئاخىر قىزىل بۇلاقتا مهكتهپ بولمىسىمۇ چىرايلىققىنا بىر خانىقا . خهلقىگه خاس بولغان بىر خىسلهتتۇر 

 بىزلهر ئاخىرەت ئادەملىرى بولغانلىقىمىز ئۈچۈن دۇنيا مهكتىپى نېمىگه لازىم" سورىساق . بار ئىكهن 

   . دەيدۇ-" دېدۇق 

  جام شهھىرى                                                               

بۇ خېلى چوڭ ئىسلام شهھىرى .  چاقىرىم نېرىدىكى جام شهھىرىدە بولدۇق 30ئهمدى ئاقسۇدىن 

بۇ . ىكهن جامنىڭ ئۆزىگه لايىق بازىرى بولۇپ ، دۈشهنبه ئومۇمىي بازار كۈنى ھېسابلىنىد. ئىكهن 

شۇنىڭ ئۈچۈن . كۈنى كوچىلار ئهتراپتىكى يېزىلاردىن ۋە سىرتتىن كهلگهن خهلق بىلهن لىق تولىدۇ 

بۇ ئهتراپتىكى ئادەملهر . بۇ ئهتراپتىكى خهلق توغرىسىدا بىر قهدەر مهلۇمات ئېلىشقا بولىدىكهن 

قىسقىسى . ز ئادەملهر توغرا ، ساپ دىل ، ساددا ، يالغان سۆزلىمهس ،دۇنيا ئهھۋالىدىن خهۋەرسى

بۇ يهردە مهھهلله . بۇنىڭدىن مىڭ يىل بۇرۇن قانداق ياشىسا ھازىرمۇ شۇنداق ياشاپ تۇرۇپتۇ 

ئىمامىنىڭ باشقۇرۇىشىدا بىر مهكتهپ بولسىمۇ ، بۇ تهرەپلهردە مهتبۇئات بولمىغانلىقتىن ھهزرىتى 

  .ن بوھتىن قالغان تاختا پارچىلىرىغا يېزىپ ئوقۇيدىكه

بىزنىڭ بېرىشىمىزمۇ نورۇز مهيرىمىگه توغرا . ھهپتىلهرگىچه مهيرەم قىلىنىدىكهن بۇ يهردە 

  ئوغۇللار ھهممىسى بىرگه -  قىزلار ، ئهر - خوتۇن . كهلگهنلىكتىن ھهقىقىي نهق ئهھۋالنى كۆردۇق 

نى بۇ يهردىكى ، ئاياللارنى ، قىزلار. چوقا گۈلهڭگۈچ ، كىچىكلىرى ئۇچقۇچلارغا ئوينىشىپ يۈرۈشهتتى 

كىچىكلىرى مىللىي . كهچقۇرۇن چوڭلار ئوغلاق تارتىشماقتا . نامهھرەم دەپ كهمسىتىشلهر يوقكهن 

بىز ئالته شهھهر خهلقىنىڭ يېڭى يىلنى مۇنداق قىزغىنلىق ۋە خوشاللىق . ئويۇنلارنى ئوينىماقتا ئىدى 

رە خهلقنىڭ بۇ بىچا. بىلهن قارشى ئېلىپ ھهپتىلهرگىچه مهيرەم ئوينىشىغا ھهيران بولدۇق 

. ئۆلۈكلهرگه تىرىكلهردىن زىيادە ئهھمىيهت بهرگهنلىكىگه بىزلهر گۇۋاھ قاتارىدا شاھىد بولدۇق 

 ئاجىزلارنى ھهم جىنس ئهھۋاللىرىنى كۆرۈپ ، قايغۇرۇپ تۇرغىنىمدا ، بىر بوۋاي بهدەۋلهت -پېقىر 

ر ، كهمبهغهلچىلىك ، ئۇ زاماندا بۇ دىيار ئاۋات ۋە مهمۇ. دەۋرىنى بهك پارلاق تهسۋىرلىدى 

مهمۇرلىرى بۈگۈنكى چىڭ . مىسكىنلىق يوق ، ئاھاله باي ۋە ئوقهتچان ، ياخشى ياشايدىكهن 

مهمۇرلىرىغا ئوخشاش خهلقنى بۇلاش ئۇ ياقتا تۇرسۇن ئاھاله تهرىپىدىن بېرىلگهن پۇلنىمۇ قوبۇل 

هدەۋلهتتىن جازاسىنى ناۋادا بىرلىرى خاتالىشىپ قوبۇل قىلسا قاتتىق قوللۇق ب. قىلمايدىكهن 

ئهسكهر مۇنتىزىم ، يىگىت . شهھهرلهر پاكىز ۋە تازا ، ھهر يهرلهردە ئومۇمىي ھاممام . ئالاتتىكهن 

  .ت چاپان ئهسكهرلهر ئاتلىق ، سهرۋازلىرى پىيادە ، ئهسكهر كىيىمى بىر تۈرلۈك تۆمۈر رەڭلىك موۋۇ

   .  مىڭ ھېسابلىنىدۇ82قول ئاستىدىكى مۇنتىزىم ئهسكهر 

. يۈز بېگى ، پهنسات دادخۇۋا ، داخۇۋا دېگهنلىرى ئهسكهر ھهم پۇقرا بېگى : هسكهر مهنسهپلىرى ئ

بىرەر بۈيۈك شهھهر پۇقراسى ئهسكهرگه كېرەكلىك .  پانسات ئهسكىرى بار 6 - 5بۇنىڭ قول ئاستىدا 

 بارچه چوڭ بهدەۋلهت ھوزۇرىدا مهھرەم ، ياساۋۇل ، مۇلازىم ۋە. ھهممه نهرسىنى يهتكۈزۈپ بېرىدۇ 

. ئوغلۇم خۇلاسه شۇكى ئۇ بهك كۈچلۈك پادىشا ئىدى .  كىچىك مهمۇرلار دائىم بولۇپ تۇراتتى -

بىراق . ئۇنداق بولسا مانجۇلاردىن نىمىشقا يېڭىلگهنكهن ؟ مانجۇ بىلهن سوقۇشسا يېڭىلمهس ئىدى 

ىلهن سوقۇشۇش ئورنىغا قالغانلىرى چىن دۆۋلىتى ب. بهدەۋلهت ئوغا ئىچىپ ئۆلدى . تهلهي شۇنداقتۇر 

  . بولدى چىڭ چېرىكلىرى سوقۇشماستىنلا دۆۋلهتكه ئىگه. ئۆزئارا تالاش تارتىش قىلدى 

بهدەۋلهتنىڭ ئوغا ئىچىپ ئۆلۈشىنىڭ سهۋەبى نىمىدىن ؟ شۇ مهزگىلدە چىڭ چېرىكلىرى بهدەۋلهتنىڭ 

رگه چۈشكهنلهردىن بۇلارغا ئهسى.  پانسات ئهسكىرىنى مۇھاسىرىگه ئالغان 17تۇرپاندا تۇرغان 

ئالته شهھهر ئاھالىسىدىن بولغانلارنى . ئۆزبېك ئۇرۇقى بولسا ھهممىسىنى قىلىچتىن ئۆتكۈزگهن 

ئۇ بۇ چاغدا كورلىدا . بۇ خهۋەر بهدەۋلهت ھهزرەتنىڭ قۇلىقىغا يېتىدۇ . ئهكسىچه ئازاد ئهتكهن 

الىسىنىڭ گېپى بىرمىكىن دەپ مانجۇلار بىلهن ئالته شهھهر ئاھ. بۇ ۋەقهدىن بهك قايغۇردى . ئىدى 

ئۇ تېزدىن تۇرپان ئهسكهرلىرىگه قوماندان بولغان بىر ئوغلى بىلهن بىر تۆرەمنى . گۇمان قىلدى 

. بىراق ئۇلار قايتمايدۇ . قايتىشقا بۇيرۇق يازىدۇ ) بوۋاي ئۇنىڭ ئىسمىنى ئۇنتۇلۇپ قالغان ( 

ي ، نېمه ئۈچۈن مۇھاسىرىگه چۈشۈپ شۇنچه نۇرغۇن ئهسكهر بىلهن سوقۇشما" قايتساق : سهۋەبى 

بۇنىڭغا . دەپ بىرەر گهپلهرگه ئۇچرايمىز ئېهتىمال دەپ قورققىنىدىن كهلمهي قالدى " قالدىڭلار 

ئۆز ئوغلىنىڭ ئهمرىگه بويسۇنمىغانلىقىنى ئېغىر ئېلىپ ، ئۆزىنىڭ . بهدەۋلهت بهك خاپا بولدى 

ئهرنى نومۇس ئۆلتۈرىدۇ دەيدۇ . ئىچىپ ئۆلدى ئىقبال چولپىنىنىڭ ئۆچكىنىنى جهزىم قىلدىدە زەھهر 

ئالته شهھهر ) . " بهدەۋلهت چىڭ چېرىكلىرىگه قارشى سوقۇشسا شۈبهىسىز يهڭگهن بولاتتى ( 

بهگلىرىدىن بىرى تهرىپىدىن ئوغا بېرىلدى دېگهن يالغان گهپمىكهن ؟ ئۇنداق بولۇشى مۇمكىن 

ۇنداق گۇمانلىق چاغلاردا ئهمهس ، تىنچلىق م. بهدەۋلهت بهك ئېهتىياتچان ئادەم ئىدى . ئهمهس 

ئاشپهز ئاشنى ھازىرلاپ كهلتۈرگهندە ئاۋۋال ئۆزىگه سېلىنغان . زامانىدىمۇ ناھايىتى ساق بولاتتى 

مهن بهدەۋلهتنىڭ مهھرەملىرىدىندۇرمهن ، . تاماقتىن ئۇنى ئېغىز تهگكۈزۈپ ، كېيىن ئۆزى يهيتتى 

بۇ . دەيدۇ بوۋاي " ۆلتۈردى دېگهن سۆز توغرا ئهمهس شۇنىڭ ئۈچۈن باشقا بىرى زەھهر بېرىپ ئ

ئوغلۇم سىزمۇ ئالته " بوۋاي . ھالدا ئالته شهھهر ئاھالىسى ھهققىدە مهن بىرەر سۆز ئاچاي دېگهنىدىم 

 ئهۋلاد ئۆتتى 5 ، 4شهھهر ئاھالىلىرىدىندۇر ، ھه ، سىلهرنىڭ ئىلى ئۆلكىسىگه كۆچۈپ بارغىنىڭلارغا 

چىڭ دۆلىتى ئىلىنى ئالغاندىن كېيىن ، ئۇ تهرەپنى ، ئاۋات ، مهمۇر  . شۇنداقمۇ ؟ ھه شۇنداق

خاندىن ئىلى . ئهيلهپ ، مهدەنىيلهشتۈرمهك ئۈچۈن بۇندىن كۆچمهن كۆچۈرۈشنى ئويلىغان 

. بۇيرۇق چىققان . ۋىلايىتىگه ھىجرەت ئهتكۈچىلهرگه تۈرلۈك مۇكاپات ۋە ئىمتىيازلار ۋەدە بېرىلگهن 

بۇنىڭدا بايلار ، بهگلهر ئۆز ئۇرۇق تۇغقانلىرىنى . ھىجرەت قىلغۇچىلار كۆپهيگهن بۇنىڭغا قىزىقىپ ، 

مۇھاجىرلارغا شۇنداق . ھهممىسى شۇنداقلاردىن كۆچكهن .  چاقىسىنى كۆچۈرۈشكه تىرىشقان -ئۆز بالا 

 -دىسه قىزنىڭ ئاتا > مهن ئالىمهن ، يۈر < ئهركىنلىك بېرىلگهنكى ، بىر يىگىت بىراۋنىڭ قىزىنى 

بوۋاي سۆزنىڭ ئارىسىدا ئىلىنىڭ ئىلى دەپ ئاتىلىش . دېدى _ ، " ئانىسى قارشى تۇرالمايتتى 

سىدىكى ھېكايىنىمۇ " تارىخى خهمسىيه " سهۋەبى توغرىسىدا مۆھتهرەم خالىدىن ھهزرەتنىڭ 

بۇغراخان ۋە يۈسۈپ قادىرخانلار . بۇ راستىنلا مۇئهررىخ بوۋاي ئىكهن . قوشۇمچه قىلىپ ئۆتتى 

  . ا ئىدى بۇ تۇرداخۇن بوۋ: ئهمدى ئىسمىنى ئېيتاي . ققىدە بىرمۇنچه سۆزلهرنى قىلدى ھه

  ئاقسۇ                                                               

ئاقسۇ بهك ئاۋات قهدىمىي شهھهرلهردىن بولۇپ .  يانۋار كۈنى ئاقسۇ شهھىرىگه كهلدۇق - 20بۈگۈن 

 يىللىرى ئهتراپىدا ئابابهكرى دېگهن - 900يالغۇز .  ئۇيغۇر خانلىرىمۇ تۇرغانمىش بۇرۇنقى زامانلاردا

بىر خان بۇ شهھهر ئاھالىسىنى ئهخمهتخاب دېگهن بىرىگه تهرەپدارلىق قىلغانلىقى ئۈچۈن تولا 

 يىل 16شۇنىڭ ئۈچۈن ئاقسۇ . يهنه سالامهت قالغانلارنىڭ ھهممىسىنى سۈرگۈن قىلغان . قىرغۇزغان 

كېيىن سۇلتان سهئىد دېگهن كىشى خانلىققا ئولتۇرغاندىن كېيىن ، . پىدا خارابىلىقتا تۇرغان ئهترا

سۇلتان سهئىد ئاقسۇ . باشقا ئهتراپ شهھهرلهردىن مۇھاجىرلارنى كۆچۈرۈپ ئولتۇرقلاشتۇرغان 

شۇنىڭدىن كېيىن ئاقسۇ .  ياساق ئالمىغان - يىل ئۆپچۆرىسىدە پادىشاھلىق ئالۋان 10خهلقىدىن 

مۇئهررىخلهرنىڭ ئاقسۇ خهلقى پىتىراڭغۇ ، پاراكهندە دېگهنلىرىنىڭ . يېڭىدىن ئاۋات بولغان 

پهقهت . ئاقسۇ كىشىنى جهلپ قىلغۇدەك خوش مهنزىرىلىك شهھهر ئهمهس . مهنىسى شۇ بولسا كېرەك 

ىپلىك كوچىلىرى مۇقىم ۋە تهرت.  بوۋىلىرىمىزنىڭ چىققان جايى بولغىنى ئۈچۈن خوش كۆرۈنىدۇ - ئاتا 

شهھهردە گۈزەلرەك ياسالغان بىرمۇ . كوچىلىرىنىڭ ھهممىسى دېگۈدەك رەتسىز ۋە تارقاق . ئهمهس 

گهمىگه ئوخشاش خانىلاردا كىشىلهر روھسىز ، . ھهممه ئادەم دالانلىرىدا يۈرىدۇ . ئىمارەت يوق 

ئهكسىچه .  ئوقۇتۇش ئىشلىرى سۇس -چۈشكۈن ، نامرات ۋە مىسكىنلىك تهرىپى يېتهرلىك ، ئوقۇش 

ئهمما دېهقانچىلىقى ئۆز لايىقىدا ، .  سانائهت كۆپتىن بېرى يوق - ئىشانلىرىمىز بهك كۈچلۈك ، ھۈنهر 

كهمبهغهلچىلىك نهتىجىسىدە . ئاش ۋە ئىش ئهرزان ، پهخىش ۋە پاھىشىۋازلىق خهۋپلىك 

. دەك ئىقتىدار يوق موللىلاردا بۇنىڭغا قارشى تۇرغى.  كۈنگه ئۆسمهكته -پاھىشىلىرىنىڭ سانى كۈندىن 

ھارۋا سۇنسا ئوتۇن ، ئۆكۈز " بۇ يهردىكى مهمۇرلار .  ئېهتىمال ھۆكۈمهت ئهھمىيهت بهرمىگهندۇر 

شۇڭلاشقا پاھىشىلهر . پاھىشىلهرگه پاھىشىخانىلار يوق . ئۆلسه گۆش بولىدۇ دەپ قاراپ تۇرىدۇ 

 مهشۇق -لىنىپ ، ئاشىق يېنىغا بارساڭ ھامان ناز. تۇڭگان سارايلىرىدا مۇستهقىل ياشايدۇ 

خۇسۇسهن ماڭا ئوخشاش باشقا .  ئۆزەڭدىن خورلىنىسهن - قوشاقلىرىنى ئېيتىدۇ بۇلارنى كۆرۈپ ئۆز 

بۇلارنىڭ . يهردە ئۆسكهن بىر كىشىگه بۇلارنىڭ قىلىقلىرى بهك غۇربهت ۋە يات تۇيۇلىدىكهن 

ڭگى بولۇپ بازارلاردىن قىز ئومۇمهن مۇئامىلىلىرى چىنلىقلار بىلهن بولغانلىقتىن ، ھهممىسى به

شۇڭا بىر ئاز ياشراقلىرى چىنلىقلارغا ئۆيلىنىدۇ ياكى ئومۇمىي يهرلهردە قىمار ئويناپ ، . يوقىلىدىكهن 

بۇ ئىشلارنىڭ . بۇ تهرەپلهردە ۋاقىتلىق نىكاھمۇ خېلى تهرەققى قىلغانكهن . ئۆمۈر ئۆتكۈزىدۇ 

دا قانچه ئۆزگىرىشلهرا ۋە ئىدارە جوڭگو. ھهممىسى يوقسىزلىقنىڭ سهمهرىسىدۇر ئاخىر 

 ئىككى بۈيۈك مهمۇر ئۆلتۈرۈلۈپ -ئىنقىلاپ زامانىدا بىر . ئالمىشىشلارنىڭ بۇ يهرگه تهسىرى يۇقمىغان 

. ، ئورنىغا ئىنقلاپچىلاردىن قويۇلغان بولسىمۇ ، بۇ مهمۇرلار ھېلىقى ئادەملهردىنمۇ بهك ناچار ئىكهن 

ۈرلۈك ماللاردىن باجنى پهۋقۇلئاددە كۆپ ئالغانلىقىدىن بۇنى يهرلىك ئادەملهر ھۆكۈمهتنىڭ ت

كۆپتىن بېرى ئۆز ئىچىدىن خهلق مهجلىسىگه ۋەكىل سايلاپ ئهۋەتىڭلار دېگهن بۇيرۇققا . كۆرىدۇ 

بىنائهن ئاقسۇ خهلقى ئۆزلىرىدىن بىر ۋەكىل سايلاپ بهرگهن بولسىمۇ ، نېمه سهۋەبتىندۇر 

. ن بۇ يهرلهرگه بالقان سوقۇشى نهۋ تهسىر قىلغان ئوخشايدۇ لېكى. ئۈرۈمچىدىن يۇقىرى كېتهلمىگهن 

 يامبۇ كۈمۈش يىغىپ 210مۆتىۋەر بىر ھهزرەتنىڭ ئېيتىشىغا قارىغاندا ، ئۇلار ئىستانبۇلغا 

لېكىن بۇ ئاقسۇ خهلقىدە جهمئىيهت ، دۇنيا ئىشلىرىدىن . بۇ پهۋقۇلئاددە بىر ئىش . ئهۋەتكهن 

بۇ تهرەپلهردە گېزىت ئوقۇغۇچىلار بولمىغانلىقتىن ، ئاقسۇ خهلقى . مهھرۇم ئهمهسلىكىنى كۆرسىتىدۇ 

ئۇلار تۈركلهر ھهققىدە ئىلى ۋە قهشقهر تهرەپتىن . ئالهم ۋە ئىسلام ۋەقهلىرىدىن خهۋەردار ئهمهس 

 چاقىرىم يىراقلىقتىكى 10ئاقسۇدىن . كهلگهن ئادەملهرنىڭ مۇبالىغه خهۋەرلىرىگه ئىشىنىپ يۈرگهن 

 تېلېگرافلىرى بولسىمۇ ، -يېڭى شهھهردە چىڭنىڭ مۇنتىزىم مېڭىپ تۇرغان پوچتا ئاسىق دېگهن 

   . ھازىرغىچه ئۇنىڭدىن ئۇيغۇرلار پايدىلانماي تۇرۇپتۇ

ياۋروپالىقلار . ئاقسۇدا بۇرۇندىن قالغان ئهنجانلىقلار بولسىمۇ ، قازاق ، قىرغىز ، نوغايلار كۆرۈنمهيدۇ 

  .ئاخىر " ي بولماسانوغاي بولماي ئوڭ." تۈپتىن يوق 

  .لىندى ناملىق كىتاپتىن قىسقارتىپ ئې" يورۇق ساھىللار "  يىلى ئالمۇتىدا نهشىر قىلىنغان - 1991

  . سان - 3 يىل ، -  2000شىنجاڭ تهزكىرىچىلىكى : مهنبه 

  

  تۈگىدى 

  

 
 
 

نىڭ  ھهۋەسكار تۈزگهن ھهرقانداق ئېلكىتاپنىڭ ئهسلى ماتىرىيالى--- ئۇيغۇر ئوغلى : بايانات 
بۇ ئېلكىتاپلار پهقهت ئىشتىن سىرتقى !  ئاپتۇرلۇق ھۇقۇقى توردىكى ئهسلى ئاپتۇرغا مهنسۇپ 

ئارا پىكىر ئالماشتۇرۇش  ئۇچۇنلا ئىشلىتىشكه بۇلىدۇ ، -قىزىققۇچىلارنىڭ ئوقۇپ پايدىلىنىشى ، ئۆز
شقا ساھهلهردە ئهگهر با. ئۇنىڭدىن سىرت سودا ئىشلىرى ياكى باشقا ساھهدە ئىشلىتىشكه بولمايدۇ 

            !!!ئاقىۋەتكه ئىشلهتكۈچى ئۆزى مهسئول قانۇنسىز ئىشلىتىپ بىرەر مهسىله كۆرۈلسه بارلىق   
                                                                  

           !!!! ھهۋەسكار بۇ جهھهتته ھېچقانداق مهسئولىيهتنى ئۆز ئۈستىگه ئالمايدۇ--- ئۇيغۇر ئوغلى 
                                                                                                             

 ھهۋەسكار     --- ئهگهر ئاپتۇرلۇق ھۇقۇقۇمغا دەخلى يهتتى دېگۈچىلهر بولسا بىۋاسته  ئۇيغۇر ئوغلى 
!!!!!توردا تهمىنلهشتىن توختىتىلىدۇ ئېلكىتاپلار . بىلهن ئالاقىلاشسا بۇلىدۇ   

 ھهۋەسكار تۈزگهن ئېلىكىتاپلارغا نىسبهتهن ھهرقانداق --- ئۇنىڭدىن باشقا ئهگهر ئۇيغۇر ئوغلى 
      . ھهۋەسكار بىلهن بىۋاسته ئالاقىلاشسىڭىز بۇلىدۇ ---- تهكلىپلىرىڭىز بولسا ، ئۇيغۇر ئوغلى -پىكىر

                                                                                                  
كۈنى                  - 28ئاينىڭ - 01يىلى - 2008  

                                                                        
جىنهن--- شهندۇڭ  

 

 


